
Shri Kartika Damodara Stotram

કાર્તિક   દામોદર સ્તોત્રમ્

। મત્સ્યાવતાર, કૂર્માવતાર, વરાહાવતાર ।
મત્સ્યાકૃતિધરજય  દેવેશ

વેદવિબોધકકૂર્મસ્વરૂપ ।
મન્દરગિરિધરસૂકરરૂપ

ભૂમિવિધારક જય દેવેશ॥ ૧॥
। નૃસિંહાવતાર  , વામનાવતાર, પરશુરામાવતાર ।
કાઞ્ચનલોચનનરહરિરૂપ

દુષ્ટહિરણ્યકભઞ્જન જય ભોઃ ।
જય જય વામન બલિવિધ્વંસિન્

દુષ્ટકુલાન્તકભાર્ગવરૂપ॥ ૨॥
। રામાવતાર, કૃષ્ણાવતાર ।

જયવિશ્રવસઃ સુતવિધ્વંસિન્
જય કંસારે યદુકુલતિલક ।

જયવૃન્દાવનચર દેવેશ
દેવકિનન્દન નન્દકુમાર॥ ૩॥
। કૃષ્ણાવતાર ।

જય ગોવર્ધનધર વત્સારે
ધેનુકભઞ્જન જય કંસારે ।

રુક્મિણિનાયક જય ગોવિન્દ
સત્યાવલ્લભ પાણ્ડવબન્ધો॥ ૪॥

ખગવરવાહન જય પીઠારે
જય મુરભઞ્જન પાર્થસખે ત્વમ્ ।

ભૌમવિનાશક દુર્જનહારિન્
સજ્જનપાલક જય દેવેશ॥ ૫॥

શુભગુણપૂરિત જય વિશ્વેશ
જય પુરુષોત્તમ નિત્યવિબોધ ।

ભૂમિભરાન્તકકારણરૂપ
જય ખરભઞ્જન દેવવરેણ્ય॥ ૬॥

વિધિભવમુખસુરસતતસુવન્દિત
સચ્ચરણામ્ભુજ કઞ્જસુનેત્ર ।

સકલસુરાસુરનિગ્રહકારિન્
પૂતનિમારણ જય દેવેશ॥ ૭॥

યદ્ભ્રૂવિભ્રમમાત્રાત્તદિદં
આકમલાસનશમ્ભુવિપાદ્યમ્ ।

સૃષ્ટિસ્થિતિલયમૃચ્ચતિ સર્વં
સ્થિરચરવલ્લભ સ ત્વં જય ભો॥ ૮॥

જય યમલાર્જુનભઞ્જનમૂર્તે
ગોપીકુચકુઙ્કુમાઙ્કિતાઙ્ગ   ।

પાઞ્ચાલીપરિપાલન જય ભો
જય ગોપીજનરઞ્જન જય ભો॥ ૯॥

જય રાસોત્સવરત લક્ષ્મીશ
સતતસુખાર્ણવ જય કઞ્જાક્ષ ।

જય જનનીકરપાશસુબદ્ધ
હરણાન્નવનીતસ્ય સુરેશ॥ ૧૦॥

બાલક્રીડાનપર જય ભો ત્વં
મુનિવરવન્દિતપદપદ્મેશ॥

કાલિયફણિફણમર્દન જય ભો
દ્વિજપત્યર્પિતમત્સિવિભોન્નમ્  ॥ ૧૧॥
। બુદ્ધાવતાર, કલ્ક્યાવતાર ।

ક્ષીરામ્બુજિકૃતનિલયન દેવ
વરદ મહાબલ જય જય કાન્ત ।

દુર્જનમોહક બુદ્ધસ્વરૂપ
સજ્જનબોધક કલ્કિસ્વરૂપ॥ ૧૨॥

જય યુગકૃત્ દુર્જન વિધ્વંસિન્ ।
જય જય જય ભોઃ જય વિશ્વાત્મન્॥ ૧૩॥
ઇતિ મન્ત્રં પઠન્નેવ કુર્યાન્નીરાજનં બુધઃ ।
ઘટિકાદ્વયશિષ્ટાયાં સ્નાનં કુર્યાદ્યથાવિધિ॥ ૧૪॥
અન્યથા નરકં યાતિ યાવદિન્દ્રાશ્ચતુર્દશ ।
ઇતિ શ્રી પઞ્ચરાત્રગમે હંસબ્રહ્મ સંવાદે શ્રીકાર્તિકદામોદરસ્તોત્રમ્  ॥

This dashAvatAra stotra is chanted in the month of Kartika.

